
обеспечения использования мультимедийных презентаций; 4. при 

чтении лекции используются различные приемы: чтение лекции с 

опорой на презентацию, затем работа собственно с текстом или другой 

прием – не все слайды показываются на лекции, а только основные, 

дома студенты самостоятельно работают со всеми слайдами 

презентации; 5. на практических занятиях мультимедийные 

презентации могут стать опорой для дискуссии, обсуждения вопросов 

семинара или выполнения задания в ходе выполнения лабораторной 

работы.  

Подводя итоги можно утверждать, что мультимедийные 

презентации в образовательном процессе университета не являются 

данью моде или инновацией ради ее самой. Широкое их использование 

обусловлено спецификой современного информационного 

пространства и взаимодействием с ним обучающихся, в изменившихся 

условиях организации высшего профессионального образования. 

Ликвидация причин некорректного создания и использования 

мультимедийных презентаций, а также соблюдение универсальных 

требований к внедрению данного средства обучения в практику 

высшей школы позволит в значительной степени оптимизировать 

подготовку будущих специалистов. 

Масавы выпуск запалак у шматлікіх краінах пачаўся ў 30-х гг. 

XIX ст. У Расійскай імперыі першая запалкавая фабрыка з’явілася ў 

1837 г. у Пецярбургу. У беларускіх гарадах выраб небяспечных запалак 

з прымессю белага фосфару пачаўся ў 1840-х гг. Вынаходніцтва 

бяспечных запалак было ажыццёўлена ў Швейцарыі ў 1855 г.      

 У мэтах папярэджвання падпалаў і пажараў выключна ў якасці 

паліцэйскай меры імператар Мікалай І падпісаў 29.11.1848 г. правілы 

аб вытворчасці і продажу запальных запалак. Адкрыццё 

прадпрыемстваў па вырабу запальных запалак дазвалялася толькі ў 

сталіцах (Маскве і Пецярбургу). Фабрычныя запалкі маглі прадавацца 

толькі ў бляшаных скрынях па 1 тыс. шт. у кожнай з прыклеенымі да іх 

бандэролямі, якія выдаваліся з гарадскіх думаў з спагнаннем за 

кожную па 1 руб. на карысць гарадскіх даходаў. Продаж запальных 

запалак у разнос, альбо рознічная рэалізацыя прадукцыі, забаранялася. 

Існуючыя ў губернях установы па выпуску запалак павінны былі быць 

зачыненыя праз месяц з часу абвяшчэння гэтага рашэння 

трымальнікам, а для распродажу запалак у бляшаных скрыначках з 

бандэролямі вызначаўся паўгадавы тэрмін з часу атрымання 

прадпісанняў на месцах [3]. Згодна зацверджанага імператарам 

22.03.1849 г. палажэння Камітэта Міністраў і ўказа Сената ад 

20.04.1849 г. усталёўваўся нагляд за правільным вырабам і продажам 

запалак, канчатковы тэрмін продажу якіх скончваўся 1.07.1849 г. Пасля 

гэтага часу асобы, заўважаныя ў незаконным выпуску і продажы 

запалак, падпадалі пад адказнасць адпаведна ўмоваў 5 тома Зводу 

законаў як парушальнікі правілаў аб акцызе з тытуню [1, арк. 89]. 

Гаспадарчы дэпартамент Міністэрства ўнутраных спраў 24.06.1849 г. 

загадаў мінскаму грамадзянскаму губернатару адсылаць у мясцовы 

прыказ грамадскай апекі грошы, якія выручаліся праз продаж 

бандэролей для запалак. Раней 6.06.1849 г. выйшла цыркулярнае 

прадпісанне Міністэрства ўнутраных спраў аб распродажу запальных 

запалак у бляшаных скрыначках і абавязкова з бандэролямі з высылкай 

грошай гарадскім думам [2]. 

Ні паліцэйская, ні фіскальная мэты ад увядзення акцызу з запалак 

так і не былі дасягнутыя. У многіх месцах краіны, у тым ліку і ў 

буйных губернскіх беларускіх гарадах, распаўсюджвалася нелегальная 

вытворчасць запалак, як і паўсюдны наплыў танных карчомных 

запалак.  

Так, 8.09.1848 г. у 1 паліцэйскую частку Мінска паступіў рапарт 

мінскага мешчаніна Мордуха Хаімовіча Грайвера аб тайным вырабе і 

продажы запальных фосфарных запалак Лейбай Грушкіным, Юдзелем 

Капланам і Гіршай Рапапортам – асобамі, якія не мелі права рэалізацыі 

атрутных рэчаў. З даносу фабрыканта М. Х. Грайвера вынікала, што 

24-гадовы Л. Грушкін і Ю. Каплан укралі 10 тыс. шт. клеймаў з яго 

імем і прадавалі запалкі ад яго імя [1, арк. 1, 2, 98, 104–104 адв.]. У той 

жа дзень квартальны паручнік мінскай гарадской паліцыі Арлоўскі на 

кватэры ў доме Л. Грушкіна на Ракаўскай вуліцы знайшоў Ю. Каплана 

і Г. Рапапорта, якія выраблялі запалкі з знойдзеных там матэрыялаў: у 

збане з вадою аказаліся 5 фунтаў і 16 лотаў фосфару, 14 лотаў каліўм 

мурьяцікум, 6,5 фунтаў арабскай гумы, 14 лотаў серы, ліст паперы з 28 

клеймамі ад імя М. Х. Грайвера, каля 2 тыс. футаролікаў для раблення 

футляроў з кляймом М. Х. Грайвера, а таксама і запалкі, выпушчаныя 

ад яго імя [1, арк. 3–3 адв., 7, 16]. Л. Грушкін паказаў, што ў доме 

ўдавы яўрэйкі Хайкі Рубінавай ён з паплечнікамі прадаваў вырабленыя 

запалкі аднаму толькі трымальніку фабрыкі запалак М. Х. Грайверу, 

які плаціў ім за працу часткова грашыма, а часткова – матэрыяламі. 

Г. Рапапорт сказаў, што ён з аднадумцамі быў намераны адкрыць 

запалкавую фабрыку ў маёнтку памешчыка Буцэвіча Малінаўка, а 

М. Х. Грайвер злаваўся і проста пажадаў расквітацца з канкурэнтамі. 

22-гадовы мінскі мешчанін Ю. Руманоў (Каплан) і 26-гадовы 

барысаўскі мешчанін Г. Рапапорт, запісаны пры Плешчаніцкім 

яўрэйскім таварыстве, засведчылі, што ў Мінску існавала запалкавая 

фабрыка з работнікамі. Яна была заведзена ў Малінаўцы яшчэ ў 1847 г. 

паводле пасведчання памешчыка Мінскага ўезда калежскага сакратара 

Валерыяна Буцэвіча. Згодна даверанасці і пасведчання мінскага купца 

3-й гільдыі Эренбурга М. Х. Грайверу быў здадзены дом пад фабрыку 

для фосфарных запалак. Высветлілі, што ў адным з арандуемых ад 

мінскага мешчаніна Феліцыяна Каплінскага драўляным доме работнікі 

займаліся нарыхтоўкай прыпасаў, футляроў – на Ракаўскай вуліцы, а ў 

другім па-за горадам у бяспечным ад пажару месцы шырынёй і 

даўжынёй каля 3 сажняў, вышынёй у 2 сажні і 2 вяршкі размяшчалася 

фабрыка, на якой штодня 15 найманых працаўнікоў рабілі раствор 

запалкавых матэрыялаў і мачэнне фосфарных запалак [1, арк. 9, 9 адв., 

10, 11–11 адв., 41–41 адв.]. У сакавіку 1850 г. выраб запалак 

праводзіўся мінскімі мяшчанамі М. Х. Грайверам, Меерам Любаліным 

і Ю. Румановым у пустым загарадным доме Мордуха Клапера за 

Ракаўскай заставай, аб чым сведчылі надробленае дрэва і маса, 

запраўленая каля паўфунтам фосфару. За недахопам яўных доказаў 

абвінавачаныя 30.03.1850 г. былі вызвалены на паручыцельства [1, арк. 

87, 88, 98 адв., 104 адв.]. 

З 30.12.1859 г. было дазволена вырабляць і прадаваць запальныя 

фосфарныя запалкі паўсюдна, а не толькі ў Маскве і Пецярбургу [4]. 

Уведзены ў 1849 г. акцыз з запалак памерам у 1 руб. з 1 тыс. шт., які з 

беларускіх губерняў не паступаў, у 1860 г. быў скасаваны. Акцыз на 

запалкі быў зноў адноўлены ў 1888 г. 

У прыгонніцкую эпоху перамяшчэнне розных катэгорый 

паўсвабоднага пераважна сельскага насельніцтва (казённых сялянаў, 

шляхты, аднадворцаў, вольных людзей, панцырных баяр і інш.) з 

беларускіх губерняў на пастаяннае месца жыхарства для засялення 

пустуючых зямель у маланаселеных ускраінных рэгіёнах Расійскай 

імперыі практыкавалася ў сувязі з стварэннем ваенных пасяленняў, 

пакараннем удзельнікаў антыўрадавых выступленняў, асабліва пасля 

падаўлення паўстання 1830-1831 гг. Асноўны паток нелегальнай, 

стыхійнай, без афіцыйнага дазволу ўраду міграцыі з губерняў Беларусі 

быў звязаны з пераходамі з аднаго месца ў іншае збеглых прыгонных, 

салдат, яўрэяў і інш. Аднак царскія ўлады спрабавалі ажыццяўляць і 

дзяржаўнае рэгуляванне тэрытарыяльнай мабільнасці 

падаткаабавязанага насельніцтва.  

З мэтай развіцця рамёстваў і промыслаў у беларускія губерні 

прыцягваліся замежныя каланісты з Вюртэмберга, Галандыі і інш. 

месцаў, для развіцця прамысловасці і гандлю ў гарадах – купцы з 

вялікарасійскіх губерняў, для стварэння сацыяльнай апоры расійскай 

улады ў краі была зроблена спроба перасялення казённых сялянаў з 

цэнтральных расійскіх губерняў. У той жа час афіцыйныя ўлады рабілі 

неаднаразовыя захады па перамяшчэнні яўрэйскага насельніцтва з 

сельскай мясцовасці ў гарады і мястэчкі, а пасля перапаўнення апошніх 

